
Apakah kegunaan Lobesol Cream

la digunakan untuk tempoh yang singkat bagi
melegakan keradangan dan kegatalan yang
disebabkan oleh sesetengah masalah kulit
yang sederhana atau teruk, dan bertindak
balas terhadap terapi kortikosteroid topikal.

Bagaimana Lobesol Cream berfungsi

Bahan aktif dalam ubat ini adalah
clobetasol propionate iaitu kortikosteroid
yang mengurangkan kemerahan, kegatalan,
bengkak, serta sebarang kerengsaan pada
kulit.

Sebelum menggunakan Lobesol Cream

- Bila tidak boleh menggunakan

Jangan gunakan Lobesol Cream jika anda
hipersensitif kepada clobetasol propionate
atau kortikosteroid lain ataupun sebarang
bahan lain yang terkandung dalam ubat ini
(disenaraikan dalam Maklumat lanjut).

-Sebelum mula menggunakan Lobesol Cream
Periksa dengan doktor atau ahli farmasi anda
sebelum menggunakan Lobesol Cream.

Mengandung dan menyusukan anak

Sila rujuk kepada doktor atau ahli farmasi
anda jika anda mengandung, merancang
untuk mengandung atau menyusukan badan
sebelum menggunakan sebarang ubat.

Jangan gunakan Lobesol Cream jika anda
hamil (melainkan diarahkan oleh doktor
anda), kerana ia boleh menyebabkan
kemudaratan kepada bayi anda. Krim ini
tidak boleh digunakan dalam kuantiti yang
berlebihan atau untuk tempoh masa yang
lama pada wanita hamil.

- Jika mengambil ubat-ubat lain

Beritahu doktor jika anda mengambil

sebarang ubat lain, termasuk ubat yang dibeli

tanpa preskripsi dari farmasi, pasar raya, atau

kedai makanan kesihatan.

Anda perlu berbincang dengan doktor atau

ahli farmasi anda jika anda sedang mengambil

ubat seperti yang berikut: -

o ubat untuk merawat jangkitan HIV (contoh:
Ritonavir).

e ubat untuk merawat jangkitan kulat (contoh:
Itraconazole).

Cara menggunakan Lobesol Cream

- Berapa banyak harus digunakan

Penggunaan secara topikal sahaja.

Sapu secukupnya pada kawasan kulit yang
terjejas.

- Bila perlu digunakan

Sapu Lobesol Cream dua kali sehari, iaitu
pada waktu pagi dan petang atau mengikut
arahan doktor atau ahli farmasi anda.

-Berapa lama perlu digunakan

Gunakan Lobesol Cream untuk tempoh yang
disyorkan oleh doktor.

Ini adalah kortikosteroid yang sangat kuat,
oleh itu, tidak disarankan untuk disapu secara
berlebihan dalam tempoh yang singkat.
Tempoh penggunaan ubat ini tidak boleh
melebihi 14 hari.

Sekiranya masalah tidak bertambah baik
dalam tempoh 14 hari, sila berjumpa kembali
doktor / ahli farmasi anda.

- Jika terlupa menggunakan

Sapu dos yang tertinggal sebaik sahaja anda
teringat. Sekiranya sudah hampir masa untuk
dos seterusnya, abaikan dos yang tertinggal
dan kemudian teruskan menyapu ubat
mengikut jadual seperti biasa. Jangan sapu
dos berganda untuk menggantikan dos yang
tertinggal.

- Jika mengguna berlebihan (terlebih dos)
Hubungi doktor anda dengan segera atau
pergi ke Jabatan Kecemasan hospital
terdekat, jika anda atau sesiapa terguna dos
berlebihan atau tidak sengaja tertelan ubat ini.
Ini perlu dilakukan walaupun tiada sebarang
kesan keracunan atau rasa tidak selesa. Anda
mungkin memerlukan perhatian perubatan
segera.

Semasa menggunakan Lobesol Cream

- Perkara yang perlu dilakukan

e Beritahu semua doktor, doktor gigi dan
ahli farmasi yang merawat anda bahawa
anda menggunakan Lobesol Cream.

e Beritahu doktor anda dengan segera jika
anda mengandung semasa menggunakan
ubat ini.

-Perkara yang tidak boleh dilakukan

e Jangan mengambil sebarang ubat baharu
tanpa berbincang dengan doktor anda.

e Jangan berikan Lobesol Cream kepada
orang lain, walaupun mereka mempunyai
simptom atau masalah seperti anda.

¢ Jangan balut kawasan Kkulit yang dirawat
dengan pembalut kedap udara kecuali
diarahkan oleh doktor anda, kerana ini
boleh  meningkatkan  risiko  kesan
sampingan.

- Perkara yang perlu diberi perhatian

Jika anda mengalami sebarang kerengsaan
kulit atau sebarang jangkitan, rujuk kepada
doktor atau ahli farmasi anda untuk
mendapatkan nasihat.

Elakkan penggunaan berterusan untuk
jangka masa panjang atau menyapu krim
secara berlebihan, kerana ia boleh
menjejaskan sistem hormon badan anda
(HPA axis).

Jika penglihatan anda menjadi kabur atau
berlaku masalah mata yang lain,
maklumkan kepada doktor anda dengan
segera.

Jika anda mempunyai jangkitan kulit,
gunakan krim ini bersama ubat antikulat
atau antibakteria yang sesuai. Jika jangkitan
tidak bertambah baik, hentikan penggunaan
steroid sehingga jangkitan dikawal.

Memandu dan menggunakan jentera
Berhati-hati  semasa memandu  atau
menggunakan jentera sehingga anda
mengetahui tentang kesan Lobesol Cream
terhadap anda.

Kesan-kesan sampingan

Seperti ubat-ubatan lain, Lobesol Cream
boleh menyebabkan kesan sampingan,
walaupun  bukan semua orang akan
mengalaminya. Kesan sampingan yang
pernah dilaporkan adalah seperti berikut:

e Kulit: Anda mungkin mengalami masalah
kulit seperti ruam di sekitar mulut, tindak
balas alahan kulit, kulit lembut atau lembap,
penipisan kulit, tanda regangan pada kulit,
ruam panas, atau jangkitan.

e Kesan pada hormon: Ubat ini boleh
menyerap ke dalam badan, berpotensi
menyebabkan ketidakseimbangan hormon
sementara, gejala sindrom Cushing (contoh;
berat badan bertambah, muka bulat), gula
tinggi dalam darah (hiperglisemia), atau
gula dalam air kencing (glukosuria).

e Penglihatan: Sesetengah orang mungkin
mengalami penglihatan kabur.

Kesan  sampingan lain yang tidak
disenaraikan di atas mungkin juga boleh
berlaku pada sesetengah orang. Sila rujuk
kepada doktor atau ahli farmasi jika anda
mengalami kesan sampingan lain semasa
menggunakan ubat ini.

Anda bolen melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web npra.gov.my
[Consumers— Reporting Side Effects to
Medicines (ConSERF) or Vaccines (AEFI)].

Cara penyimpanan dan pelupusan
Lobesol Cream

- Penyimpanan
Simpan pada atau di bawah suhu 30°C.

- Pelupusan
Ubat-ubatan tidak harus dilupuskan melalui

air buangan atau sisa isi rumah. Sila rujuk
kepada ahli farmasi anda mengenai cara
untuk melupuskan ubat yang tidak diperlukan
lagi. Langkah-langkah ini dapat membantu
melindungi alam sekitar.

Maklumat lanjut

- Rupa dan warna produk
Krim putih dan licin.

-Bahan-bahan kandungan
- Bahan aktif
o Clobetasol Propionate

- Bahan- bahan tidak aktif

e Chlorocresol

e Cetostearyl Alcohol

e Purified Water

¢ Vaseline (White Soft Paraffin)

e Propylene Glycol
e Cetomacrogol 1000
¢ EDTA (Disodium Edetate)

MAL19921281AZ

